
manar mincha scoulina Tinter di. Nus ingrazchain eir in quaist lö a nossas
autoritats per Tincletta demuossada.

II secretariat

Eir il secretariat nun ha gnü da 's plandscher pervi da mancanza d'occu-
paziun. Quai tant pü ch'el ais stat var tschinch eivnas be sulet davo cha la

giunfra Genoveva Arquisch avaiva demischiunà per la fin da mai 1966. Nus
tilla ingrazchain per la lavur prestada in servezzan da la Lia daspö il november

1962. Sia successura giunfra Ursulina Desax ha cumanzà sia lavur als

5 lügl.
L'organisaziun e coordinaziun da masüras per mantgnair e promover il

rumantsch aint ils territoris da lingua rumantscha e tudais-cha, la preparaziun
ed execuziun dal grand program d'ediziuns e las bleras instanzas e

conferenzas per sia finanziaziun han fatschenda fich il secretari. Siand cha tuot
ais hoz suroccupà ais la tschercha da collavuratours qualifichats vaira diffi-
cila. Quai vala eir per üna buna part da nossas organisaziuns chi recuorran
lura da lur vart al secretariat da la LR chi nu po e nu voul far sainza dar seis

sustegn. II viv ed allegraivel interess da vasts circuls in Svizra ed a Tester

per nossa lingua e nossas instituziuns involva blera lavur d'informaziun orala
e per scrit. Impü ha il secretari gnü da referir in diversas occasiuns, uschè
eir aint il ravuogl da la Societa svizra per scienzias politicas in occasiun da
la discussiun tanter rapreschantants da nossas quatter linguas naziunalas
davart il plurilinguissem svizzer e sias consequenzas politicas a Tuniversitä
da Basilea. Üna da las plü allegraivlas incumbenzas pel secretari ais stata
sia collavuraziun a la fundaziun da l'Uniun rumantscha dal district Sargans.

Eir, scha quai ais cumbinà cun granda lavur per nossa secretaria, vulaina
constatar cun plaschair cha 'ls cudeschs rumantschs chattan viva attenziun.
Per ils interessents da Texteriur ha la Pro Helvetia darcheu miss a disposiziun

ün credit special. La collavuraziun cun quista instituziun naziunala
ais insomma allegraivla e stretta. Scha la LR nu po ir d'accord cun la
proposta da la cumischiun Stocker dad incumbenzar la Pro Helvetia cun
Tadministraziun e la chüra dal subsidi federal, sun ponderaziuns praticas e

federalistas decisivas e brichafat aversiun o temma. Cun satisfacziun pudain
nus dal rest constatar cha eir ils organs da la Pro Helvetia sun da listess avis.

V Congress ladin-rumantsch internaziunal a Udine
e visita da students da la Val Gherdeina in Grischun

Darcheu as han Rumantschs, Ladins da las Dolomitas e dal Friul chattà
al congress tradiziunal da mincha quatter ans cul bot da rinforzar ils liams
tanter ils pitschens pövels ladin-rumantschs sparpagliats da las muntognas

